
Referat frå møte i SU tysdag 21. oktober 2025 kl. 19.00

Deltakarar: Tone Skrudland (vara), Christopher Strøm Sundvor, Andreas Kvitvær, Elisabeth Dysjaland, Tormod Vetrhus, Tiril Stensland, Ole Jørgen Alstadsæter, Iselin Gjære Lothe
 
1. Presentasjon av medlemmene i SU
Føresette:
- Anne Grethe Hustoft Flataukan - Vara: Tone Skrudland
- Christopher Strøm Sundvor - Vara: Zofia Nedrebø
Tilsette:
- Andreas Kvitvær
- Liv Opstad Grude – Vara: Elisabeth Dysjaland
Elevar: (kan rullere på kven av elevrådsrepresentantane som deltek i SU)
- Tormod Vetrhus
- Tiril Stensland
Rektor: Iselin Gjære Lothe
Representant frå kommunen: Ole Jørgen Alstadsæter

"Samarbeidsutvalget (SU) er skolens øverste rådgivende organ og her er alle partene i skolen representert: elever, foreldre, undervisningspersonalet, andre tilsatte og to representanter fra kommunen, hvor rektor skal være den ene. SU har rett til å uttale seg i alle saker som gjelder skolen." (henta frå www.fug.no)

SU kan uttale seg om forslag til budsjett, verksemds- og utviklingsplanar for skulen, plan for heim-skule-samarbeid, skulevurdering, planar for ombygging og vedlikehald av skuleanlegga, skulens informasjonsverksemd, prinsipp for valg av bøker til skulebiblioteket, fritidsaktivitetar, skuleskyss, trafikktilhøva og sikring av skulevegar, ordensreglementet.


2. Info frå skulen
Det har vore ein god oppstart på alle trinn. 8.trinn og 9.trinn har gjennomført nasjonale prøvar, og det er jamt over gode resultat. Elevane fortalde om skulen si markering av Verdsdagen for psykisk helse, elevane deltok på ulike aktivitetar og føredrag, samt kanonballturnering på tvers av trinn og klassar. 9.trinn er i gang med elevbedrift. Skulen har også starta på eit samarbeidsprosjekt med Time Historielag om lokal identitet. Elevrådet fortalde om kva dei jobbar med, dei har mellom anna drøfta om me har A- og B-lag på skulen. Framover skal dei jobba med å førebu seg til Barn og unges kommunestyre, og dei skal planlegga vinterball for skulen 22.januar.

3. Høyring skuleruta 2026-2027
SU skreiv svar på høyring på skuleruta for 2026-27. Det som kom fram i drøftinga var:
Lærarane peiker på at det ikkje er gunstig for elevane å starte ein måndag etter sommarferien. Elevane meiner også det er krevande, og vil heller starte ein onsdag.
Me har elevar som ikkje har det så greit heime, juleferien er lang nok for dei.
Skulen stiller spørsmål ved kvifor skuleslutt før sommaren må vera ein tysdag, og meiner det hadde vore rom for å slutta ein fredag, men erkjenner at me ikkje kan endra denne datoen. 
Skulen lurer også på kvifor vinterferien er flytta frå veke 9 til veke 7.
SU konkluderte einstemmig med at dei stiller seg bak alternativ 1.

4. Høyring skuleruta 2027-2028
SU skreiv svar på høyring på skuleruta for 2027-28. 
Lærarane ønsker skulestart i august ein torsdag framfor onsdag for å få tid til 3 planleggingsdagar same veka, og føretrekk derfor alternativ 2.
Det er viktig for personalet på skulen å få ha ein planleggingsdag rett etter nyttår, det er ikkje mogleg i alternativ 2.
Elevane meiner det er gunstig å starte på ein tysdag etter jul, då er det kort dag og ikkje så lang veke etterpå.
SU konkluderte med 7 av 8 stemmer med at dei stiller seg bak alternativ 1.

5. Utviklingsplanen 25-26
Rektor informerte om skulen sin utviklingsplan for skuleåret 25-26.
Utviklingsplanen ligg på skulen sine heimesider.

6. Økonomi
Rektor informerte om den økonomiske ståa på skulen. Skulen har eit overskot grunna innsparingar på administrasjon i vår. Noko blir brukt på fysiske lærebøker i engelsk og samfunnsfag, noko blir brukt til å utvida posten som går til innkjøp for å få til meir praktisk undervisning.
Skulen har fått tilskot frå Utdanningsdirektoratet til å kjøpa inn fysiske lærebøker i norsk.
Skulen har også fått eit tilskot på nesten 150.000 kr til å kjøpa inn materiell til meir praktisk undervisning.
Prosjektet Lokal identitet har eit eige budsjett på 60.000 kr som er gitt av Time Historielag og er øyremerka aktivitetar i dette prosjektet.
Skulen merkar dei kutta som er gjort i OSR-stillinga, i leiarressursen til avdelingsleiarane(vel og merke grunna ein liten nedgang i elevtal) og til ulike funksjonsstillingar. Sjølv om kutta på papiret vert gjort på administrasjonsressursar, går dei utover barn og unge i form av at det kan ta lengre tid før dei får hjelp.

7. Eventuelt
SU ønskte å høyra om korleis ordninga med mobilhotell fungerer på skulen. Elevane og tilsette svarer at det fungerer godt. Det er nokre som ikkje leverer inn telefonen, men seier den ligg heime. Skulen har generelt ikkje utfordringar med mobilbruk i skuletida.

Referent:
Iselin Gjære Lothe, rektor

